
Regional yüksəlişin Azərbaycan nümunəsi
Son illər ərzində ölkə iqtisadiyyatında makroiqtisadi sabitlik 
və dayanıqlılıq təmin edilib, sosial rifahı dəstəkləyən iqtisadi 
artıma nail olunub. Respublikada möhkəm siyasi-ictimai sabitlik 
və təhlükəsizlik, uzaqgörən daxili və xarici siyasət qarşıya 
qoyulan mürəkkəb sosial-iqtisadi məqsədlərin, habelə ölkənin 
ərazi bütövlüyünün bərpa edilməsində həlledici rol oynayıb. 
Milli iqtisadiyyatın aparıcı sahələrində müasir texnologiyaların 
geniş tətbiqi və keyfiyyətli insan kapitalının cəlbi nəticəsində 
məhsuldarlıq xeyli artıb, iqtisadiyyat sürətlə şaxələnib və daxili 
istehsal qlobal dəyər zəncirinə səmərəli inteqrasiya edib. 

Bütün bunların nəticəsində iqti-
sadiyyat iki qlobal maliyyə böhranın-
dan uğurla çıxıb və xarici təsirlərə 
davamlı olub. Belə ki, 2014‒2015-ci 
illərdə qlobal əmtəə bazarında neftin 
qiymətinin 3 dəfəyə qədər azalması, 
2020-ci ilin əvvəllərindən başlayan 
pandemiya böhranının yaşanması 
səbəbindən respublika makroiqti-
sadi sabitliklə bağlı ciddi təhdidlərlə 
üzləşib. Bütün bunlara baxmayaraq, 
çevik və səmərəli iqtisadi idarəetmə 
hesabına ölkədə makroiqtisadi sabit-
lik, həmçinin əhalinin rifahı və sağlam-
lığı qorunub. Valyuta ehtiyatlarımızın 
təxminən ÜDM-in həcminə bərabər 
olması isə milli iqtisadiyyatın xarici və 
daxili təsirlərə qarşı tam dayanıqlığını 
şərtləndirib. 

Həyata keçirilən köklü struktur-ins-
titusional islahatlar nəticəsində milli iq-
tisadiyyatın strukturu da dəyişib, qeyri-
neft sektorunun payı xeyli yüksəlib. 
Son 10 ildə qeyri-neft-qaz ÜDM-i hər 
il orta hesabla 3,5 faiz artaraq, 2011-ci 
ildəki 25,4 milyard manatdan ötən ilə 
57,8 milyard manata, qeyri-neft-qaz 
sektorunun payı 2011-ci ildəki 48,8 
faizdən 2021-ci ildə 62,2 faizə ça-
tıb. Bu dövrdə iqtisadi artımın sahəvi 
hərəkətverici qüvvəsi olan qeyri-neft-
qaz sənayesi 2,3 dəfə, kənd təsərrüfatı 
1,5 dəfə, informasiya və rabitə sahəsi 
isə 2,4 dəfə böyüyüb. 

Aparılan məqsədyönlü siyasət 
nəticəsində qeyri-neft sektorunda 
özəl sektorun payı əhəmiyyətli şəkildə 
artıb. Həyata keçirilən uğurlu struk-
tur-institusional islahatlar nəticəsində 
ÜDM-də özəl sektorun xüsusi çəkisi 
artıb. Özəl sektorda inkişafın əsas 
aparıcı qüvvəsi qeyri-neft-qaz özəl in-
vestisiyaları olub. 

Qeyri-neft sektorunda həyata 
keçirilən islahatlar nəticəsində bu ilin 
10 ayında iqtisadiyyat 5,2 faiz, qeyri-
neft sənayesi 9,7 faiz, sənaye zonala-
rının istehsalı isə 55 faizdən çox artıb. 
Bu göstəricilərin əsas amillərdən biri 
müasir elmi yanaşma, qabaqcıl texno-
logiya və təcrübənin tətbiqi ilə yaradılan 
sənaye zonaları, aqroparklar idxaldan 
asılılığın azaldılmasına, regionların ta-
razlı inkişafının və əhalinin məşğulluq 

səviyyəsinin yüksəldilməsinə, 
həmçinin emal sənayesinin yerli xam-
malla təminatının yaxşılaşdırılmasına 
mühüm töhfələr verib. Aqroparkların 
yaradılması aqrar sahədə qeyri-neft 
sektorunun inkişafını sürətləndirməklə 
bərabər, ixracyönümlü məhsulların sa-
yının artmasında və ölkənin ixrac po-
tensialının güclənməsində əhəmiyyətli 
rol oynayıb.

Xatırladaq ki, son illərdə respub-
likamızın 32 rayonu üzrə 239,3 min 
hektar ərazidə ümumi layihə dəyəri 2,4 
milyard manat olan 51 aqropark və iri 
fermer təsərrüfatı yaradılıb. Bunlardan 
34-ü bitkiçilik, 14-ü bitkiçilik və hey-
vandarlıq, 1-i heyvandarlıq fəaliyyəti, 
2-si isə çeşidləmə-qablaşdırma, emal 
və logistika sahələri üzrə ixtisaslaşıb.

İndiyədək aqroparklara 1,3 mil-
yard manat özəl investisiya qoyulub. 
Bununla yanaşı, dövlət tərəfindən aq-
roparklara müvafiq dəstək tədbirləri 
görülüb. Belə ki, investisiya təşviqi 
sənədi almış 27 aqroparkdan 26-
sına texnika, texnoloji avadanlıqlar 
və qurğuların idxalına görə 43,7 mil-
yon manat dəyərində güzəşt tətbiq 
olunub, 25 aqroparkın yaradılması və 
ya fəaliyyətinin genişləndirilməsi üçün 
184,2 milyon manat güzəştli kredit ve-
rilib. 

Aqroparklar ötən müddətdə 
məşğulluq səviyyəsinin artırılmasında 
da mühüm rol oynayıb. Hazırda aq-
roparklarda ümumilikdə 5 minə yaxın 
işçi daimi, 6 mindən çox işçi isə möv-
sümi işlə təmin olunub. Gələcəkdə 
əlavə 4672 iş yerinin yaradılması da 
nəzərdə tutulub.

Əlbəttə, bu göstəricilərin əldə olun-
ması, ilk növbədə, ölkə  Prezidentinin 
sözügedən sahəyə diqqəti və dövlət 
tərəfindən göstərilən dəstəklə bağ-
lıdır. Belə ki, kənd təsərrüfatının 
subsidiyalaşdırılması və vergilərdən 
azad olunması, texnika və gübrələrin 
güzəştli şərtlərlə verilməsi, lizinq 
xidmətlərinin təşkili, investisiyaların 
və ixracın təşviqi, lisenziyalaşdırma-
nın təkmilləşdirilməsi, yoxlamaların 
dayandırılması müddətinin uzadılması 
bunun bariz ifadəsidir.

Qeyri-neft sənayesinin sürətli 

 inkişafına sənaye zonaları önəmli təsir 
göstərib. Ölkədə yaradılan sənaye 
zonaları ixrac potensialının artırılma-
sına, innovativ və yüksək texnologi-

yalara əsaslanan rəqabətqabiliyyətli 
sənayenin inkişafına, respublikaya 
valyuta axınının, investisiyaların art-
masına yeni imkanlar açıb.

Hüseyn QULİYEV, 
iqtisadçı-ekspert

Sənaye parklarının yaradılma-
sında əsas məqsəd innovativ və 
yüksək texnologiyalar əsasında 
rəqabətqabiliyyətli sənaye is-
tehsalının inkişafına, xidmətlərin 
göstərilməsi üçün münbit şəraitin ya-
radılmasına və bu sahədə sahibkar-
lığın dəstəklənməsinə nail olmaqdır. 
Eyni zamanda, ölkənin yerli və xa-
rici investisiyalar üçün əlverişliyinin 
artırılması, əməkqabiliyyətli əhalinin 
istehsal sahəsində məşğulluğunun 
artırılması kimi məsələlər də qarşı-
da mühüm vəzifələr kimi durur.

Azərbaycanın sənaye parkla-
rında yüksək nəticələrə nail olmaq 
üçün rezidentlərin səmərəli fəaliyyəti 
məqsədilə hər cür şərait yaradılıb, 
vergi və gömrük sahəsində stimul-
laşdırıcı tədbirlər tətbiq edilib. Belə 
ki, sənaye parklarının rezidentləri 
qeydiyyata alındıqları tarixdən 7 il 
müddətinə əmlak, torpaq, gəlir və 
ya mənfəət vergilərindən, istehsal 
məqsədilə idxal etdikləri texnikanın, 
texnoloji avadanlıqların və qurğula-
rın idxalı zamanı ƏDV-dən və göm-
rük rüsumlarından azad olunublar. 
Bundan başqa, sənaye parklarında 
dövlət vəsaiti hesabına müasir in-
frastruktur yaradılıb, sahibkarların 
vəsaitlərini investisiya qoyuluşuna 
yönəltmələri təmin edilib.

Prezident İlham Əliyevin sənaye 
siyasətinin nəticəsində Azərbaycan 
Avropada sənayenin ümumi daxili 
məhsulda (ÜDM) xüsusi çəkisinə 
görə öndə gedən ölkələrdəndir. 
Dünya Bankının hesablamaları-
na görə, sənayenin ÜDM-də payı 
Azərbaycanda 40 faizdən çox ol-
duğu halda, dünyada orta göstərici 
24,8 faizdir.

Qeyri-neft iqtisadiyyatın-
da əldə edilən bütün bu uğurlu 
göstəricilər Azərbaycanın hazırda 
2022– 2030-cu illəri əhatə edən 
keyfiyyətcə yeni strateji mərhələyə 
daxil olmasından xəbər verir. Dövlət 
başçımızın rəhbərliyi ilə həyata 
keçirilən iqtisadi strategiya və 
dərin islahatlar ölkəmizin iqtisadi 
qüdrətinin daha da artacağına, mü-
asir həyat standartlarına əsaslanan 

yüksək sosial rifah cəmiyyətinin for-
malaşacağına zəmin yaradır.

Qarabağ və Şərqi Zəngəzurun 
dirçəlməsində də sənayeləşmə 
siyasətinə mühüm önəm verilir. 
Başqa sözlə, işğaldan azad edilmiş 
ərazilərimizdə sənaye parklarının 
yaradılması və parklara investisiya 
cəlb olunması bölgənin resursların-
dan, həmçinin iqtisadi imkanlardan 
yararlanmaqla Qarabağın ölkə iqti-
sadiyyatına səmərəli reinteqrasiya-
sına əlavə stimul yaradır.

Qarabağ və Şərqi Zəngəzurda 
sənayeləşmə prosesinin mərhələli 
şəkildə aparılacağı nəzərdə tutulur. 
Abadlıq və quruculuq işlərinin həyata 
keçirilməsi üçün ilkin mərhələdə 
tikinti şirkətləri prosesə qoşulur. 
Nəzərə alsaq ki, əhali tezliklə işğal-
dan azad edilmiş ərazilərə qayıda-
caq, belə olan halda, onların ərzağa 
olan tələbatının təmin edilməsi xüsu-
si diqqətdə saxlanılır. Bu baxımdan, 
növbəti mərhələdə kənd təsərrüfatı 
məhsullarının emalı, yüngül və qida 
sənayesinin formalaşdırılması pro-
sesi həyata keçiriləcək.

Hazırda ölkəmizdə iqtisadiyyatın 
inkişafına, ixrac potensialının artırıl-
masına, rəqabətqabiliyyətli məhsul 
istehsalına önəmli töhfə verən 
sənaye parklarının sırasına “Ağdam 
Sənaye Parkı” və “Araz Vadisi İqti-
sadi Zonası” Sənaye Parkı da qoşu-
lur. Beləliklə, bu gün respublikada 7 
sənaye parkı var.

Ağdamda sənaye parkının ya-
radılması geostrateji baxımdan da 
böyük əhəmiyyət daşıyır. Bura-
da qida sektoru, kənd təsərrüfatı 
məhsullarının istehsalı və ema-
lı, inşaat materiallarının istehsalı 
nəzərdə tutulur. Bu isə makroiqtisa-
di göstəricidə qeyri-neft sektorunun 
çəkisinə xüsusi təsir edəcək.

Ekspert rəyi

Azərbaycan Prezidenti  İlham Əliyev Yeni Azərbaycan Partiyasının yaradılmasının  
30 illiyi münasibətilə noyabrın 21-də keçirilən tədbirdəki çıxışında ulu öndər Heydər 
Əliyevin xalqın təkidi ilə yenidən hakimiyyətə qayıdışından sonra siyasi sahədə 

olduğu kimi, iqtisadiyyatda da çox ciddi iqtisadi islahatlara start verildiyini, iqtisadiyyatın 
bazar prinsipləri əsasında qurulmasına başlanıldığını bildirib. Dövlətimizin başçısı o 
illərdə sosial-iqtisadi və digər məsələlərdə qarşıya qoyulan vəzifələrin yerinə yetirilməsi 
üçün güclü maliyyə imkanlarının yaradılmasına ciddi zəruri ehtiyac duyulduğunu, “Əsrin 
müqaviləsi”nin imzalanması ilə bu problemin həllini tapdığını bir daha diqqətə çatdırıb.   

İqtisadi güc uğurlu  
fəaliyyətin təməl prinsipidir

Ölkə rəhbəri nitqində vurğuladığı kimi, o 
vaxt atılan addımlar və qəbul edilən qərarlar 
hazırda Azərbaycanın  müstəqil iqtisadi 
siyasət aparmasını və beynəlxalq müstəvidə 
müstəqil ölkə kimi özünü təsdiqləməsini 
şərtləndirir. Dövlətimizin başçısının prezidentlik 
fəaliyyətinin son 19 ilində respublikamızın nail 
oldiğu siyasi, sosial-iqtisadi uğurlar da bunu 
deməyə əsas verir. Ötən dövr ərzində təkcə  iq-
tisadi sahənin göstəricilərini qısaca sadalasaq, 
bu, aydın nəzərə çarpar. Belə ki:

–2003-cü ildən bu günə qədər iqtisadiy-
yat 3 dəfədən çox artıb;

– sənaye 3,7 dəfə artıb, aqrar sektor-
da çoxalma 2 dəfəni ötüb,  xarici ticarət 
dövriyyəsi 6,8 dəfə yüksəlib;

–valyuta ehtiyatları 33 dəfədən çox arta-
raq 56 milyard dollara  çatıb;

–iqtisadiyyatın artıq cari ilin sonuna 
qədər rekord göstəriciyə – 130 milyard ma-
nata çatacağı proqnozlaşdırılıb.

Bütün bunlarla bərabər, Azərbaycanda 19 
min kilometr avtomobil, 1400 kilometr isə dəmir 
yolu tikilib və ya əsaslı təmir edilib. Azərbaycan 
18 təyyarə ilə regionda ən böyük mülki hava 
yük təyyarəsinə, 52 gəmi ilə Xəzərdə ən böyük 
mülki yük donanmasına malik olub.   

Burada bir məqamı da vurğulamaq istərdik. 
Azərbaycan ildən-ilə inkişaf edib, müasirləşib, 
iqtisadi qüdrəti, maliyyə gücü artıb. Son 10 ilin  
iqtisadi göstəricilərinə diqqət yetirəndə görürük 
ki, bu dövrdə makroiqtisadi sabitlik və daya-
nıqlıq gerçəkləşdirilib, sosial rifahı dəstəkləyən 
iqtisadi artıma nail olunub. Milli iqtisadiyyatın 
aparıcı sahələrində müasir texnologiyaların 
geniş tətbiqi və keyfiyyətli insan kapitalının 
cəlbi nəticəsində məhsuldarlıq xeyli artıb, iq-
tisadiyyat sürətlə şaxələnib və daxili istehsal 
qlobal dəyər zəncirinə səmərəli inteqrasiya 
edib.  Azərbaycan 4-cü Sənaye İnqilabının fəal 
mərkəzlərindən biri olmaqla xarici investorlar 
üçün böyük fürsətlər məkanına çevrilib. Bu 
dövrdə milli iqtisadiyyat 15 faiz böyüyüb, qeyri-
neft-qaz Ümumi Daxili Məhsul isə 1,4 dəfə ar-
tıb. 

Son 19 ildə həyata keçirilən islahatlar 
nəticəsində işsizlik və yoxsulluqla bağlı da  
müsbət nəticələr əldə edilib. Dövlətimizin baş-
çısı çıxışında bu məsələyə toxunaraq, ölkədə 
yoxsulluğun əhəmiyyətli dərəcədə azaldıl-
masına nail oldunduğunu xatırladaraq, hətta 
pandemiya dövründə bu sahədə bir qədər 
artımın nəzərə çarpmasına baxmayaraq, 
sonrakı dövrdə görülən işlər nəticəsində mi-
nimum əməkhaqqının, pensiyanın minimum 
məbləğinin müntəzəm şəkildə yüksəldilməsi 
sayəsində vəziyyətin yaxşılaşdırıldığını, bu-
nunla bağlı, təqribən, 5 faiz ətrafında bir 
göstəricinin qeydə alındığını vurğulayıb.   

Əlbəttə, dünya miqyasında belə bir mühüm 
göstərici həm dövlət siyasətinin, həm iqtisadi-
maliyyə sektorundakı şəffaflığın, həm də biz-
nes mühitinin yaxşılaşdırılmasının, yerli və 
xarici sərmayələrin bundan sonra da qeyri-neft 
sektoruna cəlb edilməsinin parlaq ifadəsidir. 

İqtisadi inkişafın şərtləndirdiyi sosial şərait 
ölkədə əməkhaqlarının davamlı artırılmasını 
və hamı üçün layiqli həyat səviyyəsin təmin 
edilməsini zəruri edir. Başqa sözlə, iş yerlərinin 
yaradılması, minimum əməkhaqlarının ar-
tırılması, xalis minimum əməkhaqqının 
xalis orta aylıq əməkhaqqına nisbətinin 
məqbul səviyyəsinin qorunması daim diqqət 
mərkəzində saxlanılır. Yeri gəlmişkən, Dövlət 
Statistika Komitəsinin məlumatına görə, cari 
ilin doqquz ayı ərzində ölkədə 51,8 min yeni iş 
yerinin açılması faktı da bunun bariz ifadəsidir. 

Ümumiyyətlə, respublikada yeni iş yerləri 
yaradan sahibkarlıq fəaliyyətinin stimullaşdı-
rılmasına xüsusi önəm verilir. Xüsusilə, regi-
onlarda kiçik və orta sahibkarlığın, eləcə də 
özünüməşğulluğun inkişafına zəruri şərait 
yaradılır. Təbii ki, belə bir halda qeyri-formal 
məşğulluğa qarşı zəruri qabaqlayıcı və nəzarət 
tədbirləri gücləndirilir. Məhz elə bunun məntiqi 

nəticəsidir ki, qeyri-dövlət sektorunda məşğul 
əhalinin payının 2021-ci ildəki 77,6 faizdən ar-
taraq 80 faizə çatdırılması nəzərdə tutulur.  

Bir sözlə, ölkədə bütün vətəndaşlar üçün 
ədalətli və əhatəli sosial müdafiə sistemi qu-
rulur.   Pensiyaçılar üçün səmərəli yığım, 
aztəminatlı əhali qrupu üçün zəruri ehtiyacların 
ödənilməsi, əlilliyi olan şəxslər üçün isə sosial 
yardımların əlçatanlığı artırılır. Pensiya sistemi-
nin dayanıqlığı gücləndirilir, sosial sığortanın 
tətbiqi genişləndirilir.  

Dövlətimizin başçısı çıxışında hələ  1990-cı 
illərin ortalarında ulu öndərin təşəbbüsü ilə 
başlanmış neft-qaz layihələrinin bu gün geniş 
vüsət aldığını, bu prosesdə dahi şəxsiyyətin 
müəllifi olduğu Bakı–Tbilisi– Ceyhan neft 
kəməri layihəsinin əsas rol oynadığını da 
diqqətə çatdırıb. Amma ondan sonrakı 
layihələr bizim imkanlarımızı böyük dərəcədə 
genişləndirdi və bu gün Azərbaycan bir çox 
ölkələr üçün əvəzolunmaz tərəfdaşa çevrilib. 
Bu gün dünyada gedən proseslər bunu göstərir 
ki, enerji təhlükəsizliyi təhlükəsizliyin əsas 
amillərindən biridir. Bu olmadan heç bir ölkə 
özünü təhlükəsiz saya bilməz. Bizim üstünlü-
yümüz, əlbəttə ondadır ki, təbii sərvətlərimiz 
var” – deyə ölkə rəhbəri bildirib. 

Prezident İlham Əliyev daha son-
ra sözlərinə əlavə edərək qeyd edib ki, bir 
çox ölkələr var ki, onların təbii sərvətləri 
Azərbaycanla müqayisədə qat-qat çoxdur. 
Lakin o potensialdan səmərəli istifadə olun-
mur. Respublikamızda isə bu sahədə aparı-
lan düzgün, uzaqgörən siyasət hesabına həm 
ölkə iqtisadiyyatı gücləndirilir, həm də əldə 
edilən gəlirlər cəmiyyətdə ədalətli şəkildə bö-
lüşdürülür. İlk növbədə, ən həssas qruplar,  o 
cümlədən keçmiş məcburi köçkünlər tərəfindən 
bu imkanlardan səmərəli şəkildə faydalanılır. 
Onların Azərbaycan Dövlət Neft Fondunun 
vəsaiti hesabına tikilən 300 mindən çox ev və 
mənzillə təmin edilmələri də deyilən fikrin bariz 
ifadəsidir. 

Yeri gəlmişkən, Azərbaycanın neft-qaz 
layihələri həm də respublikamızın beynəlxalq 
mövqelərini gücləndirir. Dövlət başçısının 
nitqində vurğuladığı kimi, xüsusilə, indiki 
şəraitdə, bugünkü gündə Azərbaycanın infrast-
rukturu – nəqliyyat, enerji infrastrukturu bir çox 
ölkələr üçün həyati önəm daşıyır.  

Azərbaycan Prezidenti tədbirdəki çıxışın-
da, eyni zamanda, bu gün hələ də görüləsi 
işlərin çox olduğunu bildirib: “İqtisadiyyatımı-
zın şəffaflaşdırılması, xoşagəlməz hallara qar-
şı mübarizə, kölgə iqtisadiyyatının həcminin 
əhəmiyyətli dərəcədə azaldılması, biznes mühi-
tinin yaxşılaşdırılması, inhisarçılığa qarşı daha 
ciddi mübarizə – bütün bunlar gündəlikdə duran 
məsələlərdir. O cümlədən dövlət şirkətlərində 
korporativ idarəetmə üsulunun tətbiq edilməsi 
bu günün reallıqlarını əks etdirir. Əminəm ki, 
bu gün aparılan iqtisadi islahatlar – strateji xətt 
üzrə aparılan bu islahatlar yaxın gələcəkdə də 
bizə əlavə imkanlar verəcək”. 

Dövlətimizin başçısı daha sonra Qara-
bağ və Şərqi Zəngəzur iqtisadi rayonlarını 
Azərbaycanın öz maliyyə imkanları ilə yenidən 
qurmaq və bütün məqsədləri gerçəkləşdirmək 
üçün iqtisadiyyatı bundan sonra daha da 
gücləndirilməyə zəruri ehtiyac duyulduğu-
nu vurğulayıb. Prezident İlham Əliyev bu 
məsələnin önəmini xatırlatmaqla bərabər, 
iqtisadi cəhətdən digər dövlətlərdən, ya-
xud beynəlxalq maliyyə qurumlarından asılı 
vəziyyətə düşən ölkələrin müstəqil siyasət apar-
maqda çətinlik çəkdiklərini də qeyd edib. Belə  
halda təbii ki, Azərbaycan hər zaman apardı-
ğı uğurlu müstəqil siyasətlə ancaq xalqımızın 
iradəsini əks etdirib. Heç bir kənar qüvvənin 
iradəmizə təsir etməsinə imkan verməyib. Ona 
görə iqtisadi gücün, iqtisadi müstəqilliyin bütün 
başqa sahələrdəki fəaliyyətin təməli olduğunu 
bəyan edib. 

Vaqif BAYRAMOV, “Xalq qəzeti”

Uşaqlarla bağlı sosial ödənişlər  
611 min şəxsi əhatə edir 

Sosial təminat sisteminin əhatə etdiyi əhali 
qruplarından biri də qanunvericilikdə nəzərdə 
tutulan kateqoriyalara aid olan uşaqlardır. 
Əmək və Əhalinin Sosial Müdafiəsi Nazirliyinin 
ictimaiyyətlə əlaqələr və kommunikasiya 
şöbəsindən ölkəmizdə uşaqlarla bağlı sosial 
ödənişlər barədə məlumat daxil olub.

Məlumatda bildirilir ki, hazırda 18 yaşadək 
əlilliyi olan şəxslər 50 min nəfər, ailə başçısı-
nı itirmiş uşaqlar 166 min nəfər,  aztəminatlı 
(ünvanlı sosial yardım alan) ailələrdəki uşaqlar  
160 min nəfər təşkil edir. Eyni zamanda,  işləyən 
valideynlərə  35 min uşağa 3 yaşadək  qulluğa 
görə, 120 min nəfərə uşağın anadan olmasına 
görə (birdəfəlik müavinət), 30 min nəfər şəhid 
ailələrinin, müharibə ilə əlaqədar əlilliyi olanla-
rın, 5-dən çox uşağı olan qadınların, müddətli 
hərbi xidmət qulluqçularının uşaqları və digər 
kateqoriyadan olanlara, 50 min şəxs üzrə 18 
yaşadək əlilliyi olan şəxslərə qulluq edənlərə 
və valideyn himayəsindən məhrum uşaqların 
qəyyumlarına sosial ödənişlər həyata keçirilir. 

Ümumilikdə, il ərzində ölkəmizdə uşaqlarla 
bağlı sosial ödənişlər 611 min şəxsi əhatə edir. 
Bu ödənişlər üçün illik 650 milyon manat vəsait 
xərclənir.

Hazırda ölkəmizdə aparılan siyasətin əsas 
məqsədi sosial müdafiə sistemində ünvan-
lılığın təmin edilməsi, sosial ödənişlərin bu 
təminata ehtiyac duyan həssas qruplara şəffaf 
yönəldilməsidir. 

Zərifə BƏŞİRQIZI,  
“Xalq qəzeti”

Yarandığı gündən xalqın  
inam və etimadını qazanan partiya

Dövlət başçımızın regionun ən güclü ölkəsində fəaliyyət göstərən və bölgənin ən böyük 
siyasi təşkilatı olan Yeni Azərbaycan Partiyasının 30 illik  tədbirindəki tarixi çıxışını oxuyarkən 
gözüm önünə 1992-ci ilin payızında tanış olduğum bir sənədin surəti gəldi. Həmin sənəd 
partiyamızın təsis konfransında qəbul edilmiş proqram idi. 

Bəs nə üçün məhz o gün YAP-ın köhnə proq-
ramını (proqrama 2021-ci ildə yeni çağırışlarla 
bağlı, xüsusən İkinci Qarabağ müharibəsindəki 
Qələbədən sonra yaranmış reallıqların nəzərə alın-
ması məqsədilə  dəyişikliklər edilmişdir) xatırladım? 
Çünki dövlət başçımızın tarixi çıxışında  həmin proq-
ramın adı çəkilməsə də, onun bütün müddəalarının 
ardıcıllıqla həyata keçirildiyi barədə söz açılırdı.

 YAP-ın ilk proqramında   irəli sürülmüş əsas 
vəzifələrdəın bir neçəsini xatırladaq: Dövlət 
müstəqilliyinin möhkəmləndirilməsi.

Prezident öz çıxışında dedi: “1991–1993-cü 
illərdə Azərbaycan xalqı faktiki olaraq sabitlik nədir 
bilmirdi. Qanunsuz silahlı birləşmələr meydan oxu-
yurdu, Bakı və digər şəhərlərin küçələrində əli av-
tomatlı insanlar faktiki olaraq hökmranlıq edirdi, 
kütləvi itaətsizlik hökm sürürdü. Belə bir vəziyyətdə 
sabitliyi yaratmaq ancaq Heydər Əliyevin nüfuzu, 
onun cəsarəti və xalqın ona olan inamı hesabına 
mümkün idi və xarici sərmayələr də ondan sonra 
dərhal gəlməyə başlamışdır”. 

Ölkənin “ölüm ayağında olan” iqtisadiyyatı-
nı dirçəltmək üçün dünyanın aparıcı neft şirkətləri 
ilə  “Əsrin müqaviləsi” adlandırılan saziş imzala-
dıq. Dövlət başçımızın da dediyi kimi,  neft-qaz 
sahəsində ondan sonra aparılan işlər o vaxt güclü 
maliyyə zəmini yaratmışdı. O vaxt atılan addımlar 
və qəbul edilmiş qərarlar bu gün bizə imkan verir 
ki, Azərbaycan müstəqil iqtisadi siyasət aparsın və 
beynəlxalq müstəvidə müstəqil ölkə kimi özümüzü 
təsdiqləyək.

Proqramdakı ikinci müddəaya diqqət yönəldək: 
Demokratik, hüquqi, dünyəvi dövlətin qurulma-
sı.

Dövlət başçısının adıçəkilən çıxışında oxuyu-
ruq: “Məhz Heydər Əliyevin təşəbbüsü ilə ölkəmizin 
strateji xəttini müəyyən edən əsas addımlar atıl-
mışdır. İlk növbədə, Konstitusiya qəbul edilmişdir. 
Təsəvvür edin ki, Heydər Əliyev hakimiyyətə gələnə 
qədər Azərbaycan artıq müstəqil dövlət idi, amma 
bizim Konstitusiyamız yox idi. Konstitusiyanın qəbul 
edilməsi çox önəmli tarixi hadisədir. Dövlətçiliyin 
əsasları qoyulmuşdur, dövlət təsisatları düzgün 
zəmində formalaşmışdır”

Yəni, biz müstəqilliyin ilk illərində beynəlxalq 
aləmdə Azərbaycana  qarşı olan əsassız mövqeyə 
düzəlişlər edə bildik.  Beynəlxalq təcridi, o cümlədən  
ölkəmizə qarşı olan informasiya blokadasını yara, 

Azərbaycan həqiqətlərini dünya ictimaiyyətinin 
diqqətinə çatdıra bildik. 

Həmin dövrdəki ən böyük uğurlarımızdan biri 
isə güclü, müasir maddi-texniki bazaya malik 
Azərbaycan Ordusunun yaradılması idi ki, bunun 
nəticəsini təkcə ölkəmiz və xalqımız deyil, regionda 
və dünyada hamı yaxşı gördü. 

Proqramdakı başqa bir məqama diqqət yönəldək: 
Vətəndaş həmrəyliyinin təmin olunması.

Bu barədə söz açmazdan əvvəl xüsusilə vurğula-
yaq ki, ölkədə fəaliyyət göstərən 55 partiyadan 53-ü 
İkinci Qarabağ müharibəsinin başlandığı gündən 
etibarən dövlətimizin və ordumuzun yanında olduq-
ları barədə mükəmməl bir sənədə imza atmışdılar. 
Bu fakt da bizim milli həmrəyliyə nail olduğumuzun 
göstəricisi idi, YAP-ın 30 illiyinə həsr edilən tədbirdə,  
demək olar ki, AXCP istisna olmaqla, bütün siyasi 
partiyaların təmsilçilərinin iştirak etməsi də. 

Bütün bunlar o deməkdir ki, həm ulu öndərin, 
həm də Prezident İlham Əliyevin  həyata keçirdikləri 
tədbirlər nəticəsində Azərbaycanda yeni bir siyasi 
konfiqurasiya yaradılmışdır. Ekspertlərin fikrincə, 
bu, aparılan hərtərəfli islahatların nəticəsidir. 

Dövlət başçımız həmin tədbirdə dedi: “Mən 
2003-cü ildə xalqa söz vermişdim ki, bu yol-
dan dönməyəcəyəm. Son 19 ilin hadisələri onu 
göstərir ki, belə də oldu. Ulu öndərin bütün tapşı-
rıqları, bütün tövsiyələri yerinə yetirildi. O, öz siyasi 

vəsiyyətində demişdir ki, bir çox işlər görüldü, an-
caq görə bilmədiyimiz işləri mənim davamçılarım 
görəcək, belə də oldu. Biz onun siyasi xəttini davam 
və inkişaf etdirərək güclü Azərbaycan dövləti qur-
duq ki, sözün əsl mənasında, hər bir azərbaycanlı 
bu dövlətlə, doğma dövlətimizlə fəxr edir”. 

Bəli, hər bir azərbaycanlı. Şuşada, Ağdamda, 
Kəlbəcərdə, Laçında, ümumiyyətlə, işğaldan azad 
edilmiş bütün ərazilərdə dövlət  bayrağımız dalğa-
lanmağa başlayandan sonra  artıq Azərbaycan iqti-
darına qarşı durmaq istəyən kimsə yoxdur. Yəni, biz 
həqiqi milli həmrəyliyə nail olmuşuq.

Edəcəyik, demişik və etmişik. 
Bu qəbildən olan misalları  – yəni, partiyamızın 

proqramında nəzərdə tutulmuş və həyata keçirilmiş 
məqsədlərimiz barədə faktları çox sadalaya bilərik.  
Ancaq dövlət başçımız xatırladır ki, hələ görüləsi 
işlər çoxdur: “İqtisadiyyatımızın şəffaflaşdırılması, 
xoşagəlməz hallara qarşı mübarizə, kölgə iqtisadiy-
yatının həcminin əhəmiyyətli dərəcədə azaldılması, 
biznes mühitinin yaxşılaşdırılması, inhisarçılığa qar-
şı daha ciddi mübarizə – bütün bunlar gündəlikdə 
duran məsələlərdir”. 

Cənab Prezident xatırlatdı ki, Qarabağı və Şərqi 
Zəngəzuru öz hesabımıza yenidən qurmaq və bü-
tün məqsədlərə çatmaq üçün bizə mütləq güclü 
iqtisadiyyat bundan sonra da lazım olacaq. Çünki 
bu, əsasdır: “O ölkələr ki, iqtisadi cəhətdən digər 
ölkələrdən, yaxud da ki, beynəlxalq maliyyə qurum-
larından asılıdır, o ölkələr faktiki olaraq müstəqil 
siyasət aparmaqda çətinlik çəkirlər. Biz isə hər 
zaman istəyirdik ki,  siyasətimiz ancaq xalqımızın 
iradəsini əks etdirsin. Biz istəyirdik ki, heç bir kənar 
qüvvə bizim iradəmizə təsir edə bilməsin və belə 
bir imkan olmasın. Ona görə iqtisadi güc, iqtisa-
di müstəqillik bütün başqa sahələrdəki fəaliyyətin 
təməlidir”. 

Bəli, bugünkü Azərbaycan dövləti ulu öndərin 
yolu ilə gedərək, dünyada baş verən dəyişikliklərə  
çox diqqətlə yanaşır. Ən mütərəqqi təcrübələr 
Azərbaycanda tətbiq edilir. 

Əcnəbi ekspertlər ulu öndərin dünyasını dəyişdiyi 
günlərdə yazmışdılar: “Onun üç böyük əsəri var – 
Müstəqil Azərbaycan dövləti, Yeni Azərbaycan Par-
tiyası və öz siyasi irsini məmnunluqla etibar etdiyi 
siyasi varisi olan İlham Əliyev”. 

Biz fəxr edirik ki, bu gün ümummilli liderimizin 
hər üç əsəri Azərbaycana baş ucalığı, xalqımıza isə 
üz ağlığı gətirir. Prezident İlham Əliyevin dediyi kimi, 
müstəqil, qüdrətli Azərbaycan dövlətinin ən böyük 
uğurları hələ qabaqdadır. 

İttifaq MİRZƏBƏYLİ,  
“Xalq qəzeti”

